
ВОВЕД 
 

 
Како столб на македонската држава, Македонската радио телевизија 

преставува јавен радиодифузен сервис со дејност од јавен интерес, која 

опфаќа производство и обезбедување на радио и телевизиски програми и 

програмски сервиси. МРТ е можеби и најстариот нетипичен радиодифузен 

сервис во Европа. Тоа произлегува од фактот што МРТ емитува програма 

на девет различни јазици, односно има радио и ТВ канали за етничките 

малцинства во Македонија. 

 

Македонското радио кое е во склоп на оваа куќа е основано на 28 

декември 1944 година. Од овој датум се смета и официјалниот почеток на 

функционирањето на МРТ. МРА е составено од три радио канали и тоа: прв 

и втор програмски сервис кој емитуваат 24 часа програма на македонски 

јазик и Трет програмски сервис кој емитува програма за етничките 

малцинства. Исто така тука е и Сателитскиот канал кој нуди програма 

наменета за нашите сонародници од дијаспората, Радио Македонија. 

 

Македонската телевизија, како интегрален сегмент на МРТ е основана 

на 14 декември 1964 година. МТВ на почетокот беше составена од два 

програмски сервиси: Прв и Втор, како и Собранискиот канал кој е основан 

согласно Законот за Собрание. Дополнително тука е и Сателитскиот 

програмски сервис. Од почетокот на октомври 2012 започна со работа и на 

Вториот сателитски програм1. 

 

  Но со промените кои настанаа како резултат на преговорите околу 

техничка Влада за излез од политичката криза, преку т.н. „Пржински 

договор“2, произлезе одлука за реформа на јавниот сервис, со што МРТ 

добива еден канал кој ќе емитува 24 програма само на албански јазик, како 

и еден телевизиски канал кој ќе емитува програма за останатите етнички 

заедници. Па така, почнувајќи од 8 април 2020 година, МРТ доби нови 

канали3. Со тоа, програмската понуда на МРТ е следна: 

 

 

 
1 https://mk.wikipedia.org/wiki/%D0%9C%D0%A0%D0%A2_2_%D0%A1%D0%B0%D1%82 
2https://www.dw.com/mk/%D0%BF%D1%80%D0%B6%D0%B8%D0%BD%D1%81%D0%BA%D0%B8%D1%82%D
0%B5-%D0%B7%D0%B0%D0%BA%D0%BE%D0%BD%D0%B8-%D0%B5%D0%BC-
%D0%BD%D0%B5%D1%83%D1%81%D1%82%D0%B0%D0%B2%D0%BD%D0%B8-%D0%B5%D0%BC-
%D0%B8%D0%B7%D0%B3%D0%BB%D0%B0%D1%81%D0%B0%D0%BD%D0%B8/a-19433746 
3 http://mrt.com.mk/node/55720 

ПРОГРАМСКИ СЕРВИСИ НА 

МАКЕДОНСКАТА ТЕЛЕВИЗИЈА 

 

 

 

 

 

• МРТ 1 – програма на македонски јазик 

• МРТ 2 – програма на албански јазик 

• МРТ 3 – канал кој вклучува спортска и забавна 

програма 

• МРТ 4 – програма наменета за останатите етнички 

заедници 

• МРТ 5 – специјализиран канал со детска програма 

• МРТ Сат – прв сателитски програм на македонски јазик 

• МРТ Сат 2 – втор сателитски канал на јазиците на 

етничките малцинства 

• МРТ Собраниски канал – канал наменет за пренос на 

собраниски пленарни седници и седници на 

собраниските комисии. 

ФУНКЦИЈА И УЛОГА НА МРТ КАНАЛИТЕ 

 

Првиот програмски сервис – МРТ 14 е канал кој 

нуди 24 часовна програма на македонски јазик. Основан 

во 1964 година како прва и единствена програма на Телевизија Скопје. 

МРТ останува централно место за информативните изданија, премиера 

на филмови и серии, како и за позначајните настани од земјата и 

странство. 

 

Вториот програмски сервис – МРТ 25 е основан на 6 

март 1978 година како втора програма на Телевизија 

Скопје. Програмата била емитувана еднаш неделно, секој понеделник, а 

подоцна и во средите, во траење од четири часа. Втората програма 

била со емисии од сите жанрови што се подготвуваат во двата сектора 

за информативно-документарни и за културно-уметнички емисии. 

Во деновите кога не емитувала свои содржини, на вториот канал се 

преземале програмите од другите југословенски ТВ центри. Од 1994 г. 

на Вториот канал се емитува програма на етничките заедници во 

Република Македонија, односно програма на албански, турски, како и 

емисиите на српски, ромски, влашки и босански јазик.  

Од 16 април 2020 година на МРТ 26 се емитува програма исклучиво на 

албански јазик. Сите останати програми на малцинските јазици 

преместени на МРТ 4. 

 

МРТ 3 7 започна со емитување сигнал на 10 април 

2020 година во 16 часот како канал за спортска и забавна 

програма на јавниот сервис. МРТ 38 започна со репризно емитување на 

фудбалскиот Мундијал во Русија 2018 година, како и бројни останати 

спортски содржини кои веќе беа емитувани на МРТ 1. МРТ 3 ќе биде 

платформа за филмови и серии, како и музички и забавни програми како 

што се „Сите наши песни“ кои се во продукција на МРТ. 

 
4 https://mk.wikipedia.org/wiki/%D0%9C%D0%A0%D0%A2_1 
5 https://mk.wikipedia.org/wiki/%D0%9C%D0%A0%D0%A2_2 
6 https://www.tvpaket.com.mk/mrt-2-od-sega-ke-bide-kanal-kompletno-na-albanski-jazik/ 
7 https://mk.wikipedia.org/wiki/%D0%9C%D0%A0%D0%A2_3 
8 https://www.tvpaket.com.mk/mrt-3-nov-sportsko-zabaven-kanal-na-makedonska-televizija/ 

МРТ 49 е канал кој започна со емитување на 16 

април 2020 година, како канал за програма на јазиците 

на заедниците во Македонија на јавниот сервис. 

Програмата која се емитува на овој канал преминала од МРТ 2, каде што 

сега се емитува програма исклучиво на албански јазик. Со тоа и другите 

етнички заедници ќе имаат поголем простор за нудење на програма на 

своите мајчини јазици. Дополнително, МРТ 4 ќе биде и специјализиран 

за документарни програми. 

 

МРТ 510 е канал кој започнал со емитување сигнал 

на 8 април 2020 година во 16 часот како специјализиран 

канал за детска програма на јавниот сервис. Програмата 

на детскиот канал11, продолжи со емитување на ТВ Училница, домашни 

играни продукции како Пет плус фамилија, Си беше еднаш, Дајте музика, 

Бушава азбука, Светот на Биби, Македонски народни приказни, 

Медиатека, како и детските цртани серии како: Дора, Диего и Лалалупси. 

Тука се и репризите на детските музички фестивали и театарски 

претстави. 

 

Собранискиот канал12 е основан на 7 јануари 1991 

година, како „Канал 3“. Третиот канал се емитувал пет 

дена во неделата по четири часа, во живо кога за првпат 

во програмите е применет телефонски разговор со 

гледачите, како и повеќе други атрактивни програмски содржини. Во 

почетокот Третиот канал се емитуваше преку еден предавател само за 

подрачјето на Скопје, а подоцна се набавени репетитори со што е 

овозможено следење на програмата во уште десетина градови низ 

Македонија.   

Подоцна Канал 3 е преименуван во Трета Програма на Македонската 

радиотелевизија за подоцна да се преименува во Собраниски канал, и 

скоро во целост да се посвети на активностите на Македонското 

Собрание. 

 

 
9 https://mk.wikipedia.org/wiki/%D0%9C%D0%A0%D0%A2_4 
10 https://mk.wikipedia.org/wiki/%D0%9C%D0%A0%D0%A2_5 
11 https://www.tvpaket.com.mk/mrt-5-nov-detski-kanal-na-makedonskata-televizija/ 
12https://mk.wikipedia.org/wiki/%D0%9C%D0%A0%D0%A2_%D1%81%D0%BE%D0%B1%D1%80%D0%B0%D0%
BD%D0%B8%D1%81%D0%BA%D0%B8_%D0%BA%D0%B0%D0%BD%D0%B0%D0%BB 

МРТ Сат13 односно Сателитска програма на 

Македонската телевизија е сателитскиот канал на 

Македонската радиотелевизија. Пуштена во етерот е на 

30 април 2000 година точно на Велигден. МРТ Сат емитува непрекинато 

24-часовна програма на сите континенти што претставува избор од 

програмите на МРТ, како и оригинална програма во траење од 0,5 часа. 

МРТ Сат е наменет за сите Македонци кои живеат надвор од матичната 

земја. 

 

МРТ Сат 214 е вториот сателитски канал на 

Македонската радиотелевизија. Почна да емитува 

сателитска програма во октомври 2012 година како втора сателитска 

програма на Македонската радиотелевизија. Каналот емитува 24 

часовна програма на малцинските заедници во Македонија, на албански 

јазик, на турски јазик, како и емисиите на српски, ромски, влашки и 

босански јазик. 

 

 

 

 

 

 

 

 

 

 

 

 

 

 
13 https://mk.wikipedia.org/wiki/%D0%9C%D0%A0%D0%A2_%D0%A1%D0%B0%D1%82 
14 https://mk.wikipedia.org/wiki/%D0%9C%D0%A0%D0%A2_2_%D0%A1%D0%B0%D1%82 

КАДЕ Е ПРОБЛЕМОТ? 

 

Македонската Радио телевизија покрај богатата понуда на 

програмски сервиси и понатаму останува медиумски играч без особено 

влијание на македонскиот пазар. Гледаноста е мала, но и програмската 

понуда е сиромашна, па новите канали кои во својот фокус е планирано 

да ги имаат спортско-забавните и детски содржини, остануваат како 

телевизиски простор за програмски репризи на содржини веќе 

емитувани на МРТ 1. 

Дополнително, финансирањето, односно одлуката за укинувањето 

на радиодифузната такса како популистичка мерка на владиниот состав 

на СДСМ и ДУИ, стави дополнителен товар на плеќите на напорите на 

МРТ да биде во тек со продукциските и програмски трендови. Сè чини 

дека дополнителен проблем во јавниот сервис е огромниот недостаток 

на кадар, кој според последната систематизација на МРТ откри 

недостаток од 469 вработени15. 

Но, како голем проблем останува неефикасноста на вработените 

ангажирани во рамки на Македонската радио телевизија, кои според 

одредени проценки, своите работни обврски ги исполнуваат со едвај 30% 

ефективни работни часови од вкупното работно време во денот, т.е. 

неделата. За волја на вистината, од МРТ најавуваат дека од есен ваквата 

слика би можела да се промени. 

Новите канали МРТ 3 и МРТ 5 би требало да добијат свои 

оригинални содржини во обид да се етаблираат новите програмски 

сервиси со свој идентитет, наспроти сегашниот концепт на 24 часовни 

репризи на веќе видена програма и по стотина пати.  

Со цел надминување на лошата програмска ситуација, МРТ објави 

јавен повик16 за набавна на програмски содржини на кој може да се 

пријават сите продукциски куќи и сите автори, а проектите треба да 

опфатат едукативни, детски, информативни, играни, документарни, 

забавни и спортски содржини. 

 

 
15http://mrt.com.mk/sites/default/files/Правилник%20%20за%20систематизација%20на%20ЈРП%20МРТ%2
0април-2020.pdf 
16http://mrt.com.mk/sites/default/files/%D0%88%D0%B0%D0%B2%D0%B5%D0%BD%20%D0%BF%D0%BE%D
0%B2%D0%B8%D0%BA_1.pdf 

Сепак, проблемот лежи и во лимитираните финансии и лошото 

менаџирање со истите, па така бројките говорат дека МРТ веќе пет 

години бележи намалување17 на вкупниот годишен финансиски прилив 

во претпријатието. Македонската радио телевизија годинава остварила 

вкупно 15,1 милиони евра, односно за околу 5,7 милиони евра помалку 

во споредба со 2015 година.  

Доколку ваквата пракса на лош менаџмент и катастрофално 

финансирање, ќе избледат изгледите дека МРТ може да направи 

драстични промени во своето работење. 

Раководството на јавниот радиодифузен сервис во објавениот 

документ18 направи презентација на трошоците и корекциите на истите 

кои ќе бидат спроведени поради измените на финансискиот план. 

Рационализацијата на трошоците преку намалувањето на трошоците за 

вработените во висина од над 680.000 евра, директно ќе се удри по џебот 

на кадарот што работи во МРТ. 

Во буџетот на МРТ се очекува да се слеат планирани 45.000.000 

денари од продажба на рекламен простор и истите во вкупниот планиран 

приход за 2020 година учествуваат со 4,7%. Додека, пак, расходите кои 

ги планира МРТ беа планирани во вкупен износ од 1.345.190.000 денари. 

Додека со изменувањето на Финансискиот план за 2020 година, 

вкупните расходи се намалени за 379.190.000 денари и истите 

изнесуваат 966.000.000 денари. 

Се чини дека ограничувањата во однос на маркетингот на јавниот 

сервис нема да помогнат кон оваа лоша состојба, особено забраните на 

маркетинг огласувањето во периодот од 17 до 21 часот на 

телевизискиот сервис и од 9 до 14 часот на радио програмските сервиси. 

Дополнително, кај јавниот сервис постои забрана за огласување во 

времетраење подолго од 8 минути, наспроти сегашните 12 минути, кај 

приватните радиодифузери. 

 

 

 

  

 
17https://meta.mk/prihodite-na-mrt-prodolzhile-da-opa%d1%93aat-i-lani-zaedno-so-bro%d1%98ot-na-
vraboteni-infografik/ 
18http://mrt.com.mk/sites/default/files/Финансиски%20план%20за%20изменување%20на%20Финансиски
от%20план%20на%20ЈРП%20МРТ%20за%202020г.pdf 

ЗАКЛУЧОЦИ И ПРЕПОРАКИ 

 

Првата препорака е до сите оператори на јавни електронски 

комуникациски мрежи, најитно да обезбедат пренос на МРТ каналите, 

како во стандардна резолуција, така и во HD сигнал. Ги потсетуваме дека 

истото е и законска обврска за пренос на каналите на јавниот сервис.  

Упатуваме и дополнителна препорака до истите оператори, во 

својата понуда да ги воведат и сателитските канали МРТ Сат и МРТ Сат 

2, бидејќи граѓаните на Македонија, исто така плаќаат за нивно 

функционирање.  

ИНРЕКОМ препорачува МРТ 1 во фокусот да ги стави 

информативните програмски содржини, како и зголемен број на дебатни 

емисии и емисии кои ќе обработуваат политички содржини. Со тоа ќе се 

запази најосновната функција – информативната односно информирање 

на граѓаните. 

Со цел рационализација на понудата, ИНРЕКОМ препорачува, 

каналите МРТ Сат и МРТ Сат 2 да бидат укинати, а програмските сервиси 

од 1 до 5 да бидат обезбедени на сателит, по примерот на другите 

радиодифузери, како по примерот на ХРТ и ТВ Словенија. 

Дополнително, потсетуваме дека корисниците на еден сателитски 

оператор (Тотал ТВ) не се во можност за следење на програмските 

сервиси со исклучок на каналите МРТ 1 и МРТ Сат. 

ИНРЕКОМ препорачува ревидирање на сегашниот концепт за 

емитување на етнички канали, односно програмата да е само на еден 

јазик. Во 21 век не е непознато воведувањето избор на аудио јазик и 

превод (DVB титл), нешто што е достапно на странските канали, но и веќе 

пракса кај Собранискиот канал.  

Со тоа, една серија нема да има потреба да се емитува истовремено на 

повеќе канали или пак еден спортски настан да е коментиран на два 

канали од коментатори на различен јазик. Одредени емисии што би биле 

продуцирани од страна на етничките малцинства, би биле соодветно 

преведени, нешто што функционира во пракса на одредени национални 

телевизии како што се: Алсат, 21 и Клан Македонија.  

Што се однесува до содржините кои се програми од културата тие 

би останале на засебен канал во чиј фокус би биле таквите содржини, но 

со превод на македонски. На тој начин културата на различните 

заедници во Македонија би се доближила и до мнозинската македонска 

заедница. 

ИНРЕКОМ упатува недвосмислена препорака за повторно враќање 

на радиодифузната такса, јавна давачка со која МРТ имаше поголем 

приход и постабилна финансиска иднина. Токму преку таа јавна такса ќе 

може да се обезбеди независноста и би се тргнале рацете од 

централната власт, но и би се овозможило поголема слобода во 

продуцирањето на свои емисии, документарци, филмови и серии. 

Дополнително предлагаме продолжување на буџетското 

финансирање, но и либерализација на регулацијата во однос на 

маркетингот на јавниот сервис. Односно, како и кај приватните 

радиодифузери, така и кај МРТ треба да се дозволи рекламирање во рок 

од 12 минути, а не сегашните 8.  

Постои реална потреба од измена на членот 103 и да се дозволат 

ЕПП и на програми кои не се само играна, спортска и забавна програма. 

Дополнително, исто да се тргне и забраната за рекламирање од 17 до 21 

часот на телевизискиот сервис и од 9 до 14 часот на радио програмските 

сервиси. 

ИНРЕКОМ препорачува еден од каналите да биде преименуван во 

„МРТ Ризница“, кој во својата програма би ги емитувал сите досегашни 

емисии и серии што МРТ ги имала продуцирано во текот на изминатите 

години и кои претставуваат култен белег на јавниот сервис. Ваков 

пример има во Србија преку каналот „РТС Трезор“, а слични примери има 

ширум Европа (пр. Германија). 

ИНРЕКОМ препорачува рационализација на Собранискиот канал, 

кој во периодот кога нема пленарни седници или седници на комисиите, 

би емитувал музички спотови од сите жанрови и концерти, а во 

вечерните часови наместо каналот да не емитува програма, истата да 

биде пополнета со документарни емисии од светската и домашна 

политика и историја. 

ИНСТИТУТ ЗА РАЗВОЈ НА ЕЛЕКТРОНСКИ 

КОМУНИКАЦИИ – ИНРЕКОМ 

